
 
Na osnovu članova 25. i 74. Statuta Općine Centar Sarajevo – prečišćeni tekst („Službene 
novine Kantona Sarajevo“, broj 23/04), člana 13. Odluke o izvršavanju Budžeta Općine 
Centar Sarajevo za 2026. godinu („Službene novine Kantona Sarajevo“, br. 52/25 i 28/26), 
člana 9. Pravilnika o dodjeli novčanih podsticaja za kupovinu repromaterijala proljetne, 
jesenje sjetve, voćarskih sadnica i cvijeća na području Općine Centar Sarajevo broj:16-
11-5821/26 od 26.10.2026.godine i Odluke o pokretanju postupka raspisivanja i 
provođenja javnog poziva broj: 16-11-5821/26 od 26.10.2026.godine, Općinski načelnik 
Općine Centar Sarajevo, objavljuje: 
 
 

JAVNI POZIV 
  

za dodjelu novčanih podsticaja za kupovinu repromaterijala proljetne, jesenje 
sjetve, voćarskih sadnica i cvijeća na području Općine Centar Sarajevo 

 
 
I  

PREDMET I CILJ JAVNOG POZIVA 
 

Predmet Javnog poziva je prikupljanje zahtjeva i dodjela novčanih podsticaja 
poljoprivrednim proizvođačima koji se bave biljnom proizvodnjom na području Općine 
Centar Sarajevo, za kupovinu repromaterijala za biljnu proizvodnju, sjemena i sadnog 
materijala za proljetnu i jesenju sjetvu, voćarskih sadnica te sjemena i sadnica cvijeća. 
Cilj dodjele sredstava je podrška razvoju biljne proizvodnje, povećanju obima proizvodnje, 
unapređenju proizvodnih kapaciteta i smanjenju troškova repromaterijala, sjemena i 
sadnog materijala poljoprivrednih proizvođača sa područja Općine Centar Sarajevo. 
Javni poziv se provodi u skladu sa Pravilnikom o dodjeli novčanih podsticaja za kupovinu 
repromaterijala proljetne, jesenje sjetve, voćarskih sadnica i cvijeća na području Općine 
Centar Sarajevo (u daljem tekstu: Pravilnik). 
 
 

II  
PRAVO UČEŠĆA 

 
Pravo učešća po Javnom pozivu imaju fizička lica i vlasnici obrta registrovanog za 
obavljanje poljoprivredne djelatnosti sa stalnim prebivalištem, odnosno sjedištem na 
području Općine Centar Sarajevo, upisani u Registar poljoprivrednih gazdinstava i Registar 
klijenata (RPG i RK) sa izvršenim ažuriranjem u tekućoj godini, te ispunjavaju druge uslove 
propisane ovim Javnim pozivom i Pravilnikom. 
 
 

III  
ODOBRAVANJE I RASPODJELA SREDSTAVA 

 
 
Sredstva za realizaciju Projekta planirana su u Budžetu Općine Centar Sarajevo za 2026. 
godinu u ukupnom iznosu od 20.000,00 KM. Dodijeljena sredstva ne predstavljaju državnu 
pomoć u smislu Zakona o sistemu državne pomoći. Ukoliko se utvrdi da sredstva 
predstavljaju državnu pomoć u smislu propisa o državnoj pomoći, ista će se dodijeliti u 
skladu sa relevantnim propisima, uključujući pravila o de minimis pomoćima. Javni poziv 

obuhvata dodjelu novčanih podsticaja za kupovinu repromaterijala proljetne, jesenje 
sjetve, voćarskih sadnica i cvijeća, po kategorijama kako slijedi: 
 

r/b  
Biljna proizvodnja 

Iznos u KM 
(fizička lica) 

Iznos u KM 
(obrti i žene 
nosioci PG) 

1. Repromaterijal za proljetnu sjetvu do 520 do 650 
2. Repromaterijal za jesenju sjetvu do 520 do 650 
3. Voćarske sadnice za podizanje i obnovu 

višegodišnjih zasada 
do 440 do 550 

4. Sjeme i sadnice cvijeća do 280 do 350 
 
Podnosilac zahtjeva može ostvariti pravo na novčani podsticaj po jednoj ili više kategorija 
iz ovog Javnog poziva, ukoliko za svaku pojedinačnu kategoriju ispunjava propisane uslove.  
 
U slučaju da ukupna vrijednost prihvatljivih zahtjeva bude veća od raspoloživih budžetskih 
sredstava, prednost imaju žene nosioci poljoprivrednog gazdinstva i vlasnici obrta 
registrovanog za obavljanje poljoprivredne djelatnosti, a zatim kandidati prema redoslijedu 
podnošenja potpunih i blagovremenih prijava, pod uslovima utvrđenim Pravilnikom i ovim 
Javnim pozivom. 
 
Podsticaj se priznaje u visini stvarno dokumentovanog troška, a najviše do maksimalnog 
iznosa utvrđenog za pojedinačnu kategoriju biljne proizvodnje. Neprihvatljivi troškovi 
utvrđeni su članom 7. Pravilnika.  
 
Raspodjela sredstava vršit će se u skladu sa raspoloživim budžetskim sredstvima. 
 

 
 

IV 
USLOVI ZA DODJELU SREDSTAVA  

 
Pravo na dodjelu novčanih podsticaja za kupovinu repromaterijala proljetne, jesenje 
sjetve, voćarskih sadnica i cvijeća mogu ostvariti kandidati pod sljedećim uslovima: 
 

1. Da su fizička lica sa stalnim prebivalištem na području Općine Centar Sarajevo, 
upisana u RPG i RK (Registar poljoprivrednih gazdinstava i Registar klijenata) sa 
izvršenim ažuriranjem u tekućoj godini i bave se biljnom proizvodnjom na području 
Općine Centar Sarajevo; 

2. Da su vlasnici obrta, registrovanog za obavljanje poljoprivredne djelatnosti sa 
sjedištem na području Općine Centar, upisani u RPG i RK (Registar poljoprivrednih 
gazdinstava i Registar klijenata) sa izvršenim ažuriranjem u tekućoj godini i bave 
se biljnom proizvodnjom na području Općine Centar Sarajevo; 

3. Da je podnosilac zahtjeva vlasnik/posjednik zemljišta pogodnog za biljnu 
proizvodnju na području Općine Centar Sarajevo; 

4. Da podnosilac zahtjeva ima otvoren i aktivan račun u banci. 
 
NAPOMENA: Kandidati koji nisu u mogućnosti dostaviti potpunu prijavu u predviđenom 
roku obavezni su u momentu podnošenja prijave učiniti izvjesnim razloge zbog kojih nisu 
bili u mogućnosti podnijeti potpunu prijavu. U navedenom slučaju, cijeneći navedene 
razloge, kandidatu može biti određen naknadni rok za upotpunu prijave. 
 
 
 
 
 



V  
SADRŽAJ POTREBNE DOKUMENTACIJE 

 
Potrebna dokumentacija: 
 

1) Popunjen i potpisan prijavni obrazac – zahtjev (potpisan od podnosioca zahtjeva); 
2) Ovjerena izjava podnosioca zahtjeva da nema promjena u pogledu prava na 

korištenje zemljišta prijavljenog u Registar poljoprivrednih gazdinstava i Registar 
klijenata za tekuću godinu. U slučaju nastanka promjena, podnosilac zahtjeva 
dužan je dostaviti novi zemljišnoknjižni izvadak, a ukoliko zemljište koristi po 
osnovu ugovora o korištenju zemljišta, novi ili izmijenjeni ugovor, u skladu s 
nastalim promjenama; 

3) Original ili ovjerena kopija fiskalnog računa na ime podnosioca zahtjeva, o kupovini 
izvršenoj u periodu od 01.01.2026. godine do 31.10.2026. godine; 

4) Dokaz o otvorenom i aktivnom računu u banci, original ili ovjerena kopija za tekuću 
godinu; 

5) Podnosioci zahtjeva koji imaju registrovanu poljoprivrednu djelatnost, dužni su 
dostaviti uvjerenje o izmirenim poreskim obavezama za tekuću godinu. 

 
Dokumenti koji se prilažu moraju biti originali ili ovjerene kopije.  
 
Prijavni obrazac se može preuzeti na info pultu Općine Centar i na sljedećem linku: 
https://www.centar.ba/javni-pozivi-i-konkursi. 
 

VI 
NAČIN I ROK ZA PODNOŠENJE ZAHTJEVA 

 
Javni poziv ostaje otvoren 15 (petnaest) dana od dana objavljivanja Javnog poziva na web 
stranici, oglasnoj ploči Općine Centar Sarajevo i oglasnim pločama mjesnih zajednica na 
čijem području se obavlja biljna proizvodnja. Zahtjev sa pratećom dokumentacijom 
podnosi se u zatvorenoj koverti, neposredno putem protokola Općine Centar Sarajevo ili 
preporučeno putem pošte, na adresu: 
 
 
 
 

 
 
 
 

Komisija će biti imenovana iz reda državnih službenika, a svaki član Komisije će biti 
isključen iz postupka dodjele ukoliko se utvrdi da je u sukobu interesa u odnosu na 
podnositelja prijave, a podnosioci prijave imaju mogućnost prijaviti sumnju na postojanje 
sukoba interesa. Konačnu odluku o dodjeli novčanih podsticaja za kupovinu 
repromaterijala, sjemena i sadnog materijala za proljetnu/jesenju sjetvu, voćarskih 
sadnica, sjemena i sadnica cvijeća donosi Općinski načelnik, a u skladu sa važećom 
Odlukom o izvršavanju budžeta Općine. Dostavljeni lični podaci podnosioca prijava koristit 
će se isključivo za potrebe provođenja Javnog poziva, u skladu sa Zakonom o zaštiti ličnih 
podataka Bosne i Hercegovine. 
 
 
 
 
 

Općina Centar Sarajevo 
Mis Irbina 1 

71000 Sarajevo 
Sa naznakom „Javni poziv za kupovinu repromaterijala proljetne, jesenje 

sjetve, voćarskih sadnica i cvijeća“ 
„NE OTVARAJ“ 



VII 
PRAVO PRIGOVORA 

 
Podnosioci zahtjeva mogu u roku od osam (8) dana od dana objavljivanja preliminarne 
liste podnijeti pismeni prigovor Komisiji za razmatranje prigovora koju imenuje općinski 
načelnik iz reda državnih službenika. Odluku o prigovoru, Komisija će donijeti u istom roku, 
računajući od dana njegovog podnošenja. Nakon okončanog postupka po prigovorima 
Općinski načelnik donosi konačnu odluku, na osnovu koje se izrađuju Ugovori o raspodjeli 
sredstva. Na osnovu Ugovora nadležna služba za finansije vrši isplatu sredstava. 

Neblagovremeni zahtjevi /prijave neće biti razmatrane.  

VIII 
OSTALE ODREDBE 

 
Općina Centar Sarajevo ne snosi troškove pripreme, ovjere, dostavljanja i podnošenja 
prijava po ovom Javnom pozivu. Općina Centar Sarajevo ne snosi odgovornost prema 
učesnicima Javnog poziva u pogledu troškova ili aktivnosti koje su preduzeli u cilju 
podnošenja prijave. Prispjela dokumentacija se ne vraća podnosiocu zahtjeva. 
Podnošenjem prijave podnosilac potvrđuje da je upoznat sa uslovima i pravilima Javnog 
poziva i da prihvata mogućnost provjere podataka i dokumentacije koju je dostavio. Sve 
dodatne informacije u vezi Javnog poziva zainteresovana lica mogu dobiti u Službi za 
privredu i poslovne prostore-Odsjek za privredu, putem telefona: 033/562-512, odnosno 
putem e-mail adrese: semira.halilovic@centar.ba. 
 
                                                                                          

                                             
           Općinski načelnik  

                                                                                 
    Srđan Mandić  

 


